
IV. OPOSICIONS E CONCURSOS
SERVIZO GALEGO DE SAUDE

RESOLUCION do 25 de setembro de 2024, da Direccion Xeral de Recursos
Humanos, relativa a publicaciéon do modelo definitivo de respostas dos distintos
exercicios e das puntuaciéons provisionais da fase de oposicién do proceso
selectivo para o ingreso na categoria de médico/a de familia de atencién primaria.

A base oitava da Resolucidon do 14 de decembro de 2022, da Direccién Xeral de Re-
cursos Humanos (DOG num. 3, do 4 de xaneiro), pola que se convoca concurso-oposicion
para o ingreso na categoria de médico/a de familia de atencion primaria, establece un
prazo de cinco dias habiles seguintes a publicacién dos modelos provisionais de respostas
para que os/as interesados/as poidan presentar reclamacién contra os exercicios.

Se o tribunal, de oficio ou con base nas reclamaciéns presentadas, anula algunha ou
algunhas das preguntas incluidas nun exercicio, anunciarao na paxina web do Servizo Ga-
lego de Saude (www.sergas.es).

Neste caso seran tidas en conta as preguntas de reserva, que teran unha puntuacion
igual que o resto das preguntas do correspondente exercicio.

A estimacion ou desestimacion das reclamacions entenderase implicita na resolucién
pola que se publiquen as puntuacions provisionais e as respostas definitivas dos distintos
exercicios, que se efectuara na paxina web do Servizo Galego de Saude (www.sergas.es).

A vista das reclamacions presentadas en prazo, este centro directivo, de conformidade
coa antedita base,

RESOLVE:

Primeiro. Dar publicidade, a través da paxina web do Servizo Galego de Saude
(www.sergas.es), do modelo definitivo de respostas, aprobado polo 6rgano de seleccion,
correspondente a cada un dos exercicios que integran a fase de oposicion do proceso
selectivo para o ingreso na categoria de médico/a de familia de atencién primaria pola
quenda de acceso libre, discapacidade xeral e promocién interna.

Segundo. Publicar, na paxina web do Servizo Galego de Saude (www.sergas.es), as
puntuacions provisionais obtidas polos/as aspirantes presentados/as aos exercicios da
fase de oposicién do citado proceso selectivo.

Terceiro. Contra esta resolucion as persoas interesadas poderan presentar reclama-
cion ante o tribunal no prazo de cinco dias habiles seguintes a sua publicacién, unicamente
de existiren erros na confeccién aritmética da puntuacion obtida.

A reclamacion debera presentarse nun rexistro administrativo ou a través de calquera
dos procedementos previstos no artigo 16.4 da Lei 39/2015, do 1 de outubro, do proce-
demento administrativo comun das administracions publicas, e debera dirixirse a sede do
tribunal para efectos de comunicacions, situada na Direccion Xeral de Recursos Humanos
do Servizo Galego de Saude, Edificio Administrativo San Lazaro, s/n, 15703 Santiago de
Compostela.

Santiago de Compostela, 25 de setembro de 2024

Maria del Mar Pousa Cobas
Directora xeral de Recursos Humanos

